ᓯᕗᓕᖅᑎᓃᙶᖅᑐᖅ ᓇᐃᓪᓕᑎᖅᓯᒪᔪᖅ ᕼᐋᒻᒪᓚᒃᑯᖏᓐᓄᑦ ᐃᒃᐱᐊᕐᔪᒃ; ᐃᒥᕐᒧᑦ ᓚᐃᓴᓐᓯ #3BM-ARC 1419; Type -B.
ᕼᐋᒻᒪᓚᒃᑯᖏᑦ ᐃᒃᐱᐊᕐᔫᑉ ᐆᒻᒪᕆᑉᐳᑦ, ᐱᖅᑯᓯᖅᑎᒍᑦ ᓄᓇᓕᓕᐅᑦᓱᑎᒃ ᕿᑭᖅᑖᓗᒻᒥ ᐃᓄᖃᖅᓱᓂ 830−ᓂᒃ 2019−ᖑᑎᓪᓗᒍ ᐃᓂᖃᖅᓱᓂ ᓄᓇᙳᐊᑎᒍᑦ Latitude 73002’N ᐊᒻᒪᓗ Longitude 83005’W, ᐃᑉᐱᑭᑦᑐᖅᔪᐊᖅ ᓯᓈᓯᐅᕐᕕᒃ ᐅᐃᕝᕙᕐᒥ, ᕿᑭᖅᑖᓗᒻᒥ. ᑖᓐᓇ ᐊᑦᑕᓇᙱᑦᑐᒦᑦᑐᖅ ᑲᖏᖅᓱᖅ ᐃᓂᖃᖅᑐᖅ ᓂᒋᕐᒧᑦ ᓵᙵᑦᓱᓂ ᑐᐊᐸ ᓯᓈᖓ ᐋᑕᒻᔅ ᓴᐅᓐᒥ, ᑰᑦᓱᓂ ᓴᓐᓂᕈᑎᐅᑉ ᑐᓄᓂᕈᓯᐅᑉ ᐃᒪᖓᓄᑦ, ᐃᑉᐱᑭᑦᑐᕐᔪᐊᑉ ᓯᓈᓯᐅᕐᕕᐅᑉ ᐅᐃᕝᕙᖓᓄᑦ, ᕿᑭᖅᑖᓗᒻᒥ. ᑖᓐᓇ ᑰᑦᑐᖅ ᐅᐊᓐᓇᖅᐸᓯᒻᒧᑦ ᑕᓪᓗᕈᑎᒧᑦ ᐊᖅᑯᑎᖓᓄᓪᓗ.
ᐃᓄᖃᖅᓯᒪᑦᓱᓂ ᓄᑦᑕᖅᑐᓂᒃ ᐅᑭᐅᖅᑕᖅᑐᒥ ᐃᓄᓐᓂᒃ ᐊᕐᕌᒍᓂ 5,000−ᓂᒃ, ᐊᑦᓯᖅᑕᐅᓯᒪᔪᖅ ‘ᐃᒃᐱᐊᕐᔪᒃ’ ᑐᑭᓕᒃ ‘ᐃᒃᐱᐊᕐᔪᒃ’ ᐃᓄᒃᑎᑐᑦ, ᐅᖃᐅᓯᖃᖅᓱᓂ ᓄᓇ ᐊᕙᓗᔭᐅᓯᒪᓂᖓᓂᒃ ᐱᖓᓱᓄᑦ ᖃᖅᑲᓄᑦ ᐊᕙᑖᓂ. 
ᑲᖏᖅᓱᖃᐅᖅᑐᑦ ᓯᓈᖏᑦ ᐃᓐᓈᕈᐊᓗᐃᓪᓗ ᐃᓂᒋᔭᐅᔪᑦ ᐊᒥᓱᓄᑦ ᐅᓪᓗᖃᕐᕕᐅᑦᓱᓂ ᐊᔾᔨᒌᙱᑦᑐᓄᑦ ᑎᒻᒥᐊᓄᑦ ᖁᑦᓯᑦᑐᕐᒥᐅᑕᕐᓄᑦ ᐊᒻᒪᓗ ᐃᒪᕐᒥᐅᑕᕐᓄᑦ ᐆᒪᔪᖃᐅᕆᓪᓗᓂ ᑑᒑᓕᓐᓂᒃ ᐊᕐᕕᓂᓪᓗ. ᐊᕐᕌᒍᑕᒫᑦ ᖁᕕᐊᒋᔭᐅᓪᓚᕆᑦᑐᖅ ᕿᒧᑦᓯᕐᓂᐅᕙᑦᑐᖅ ᐊᑑᑎᕙᑦᑐᖅ ᐊᑯᕐᖓᓐᓂ ᐃᒃᐱᐊᕐᔪᒃ ᐊᒻᒪᓗ ᐃᒡᓗᓕᒃ ᕿᒧᑦᓯᑦᓯᐊᕙᐅᓂᖅᐹᓄᑦ ᐅᐸᑦᑕᐅᕙᑦᓱᓂ ᐅᑭᐅᖅᑕᖅᑐᒥ.

[bookmark: _GoBack]ᐊᐅᔭᒃᑯᑦ ᐅᖅᑰᓂᖃᖅᐸᑦᑐᖅ 0°C − 15°C. ᓴᐳᑎᔭᐅᓯᒪᑦᓱᓂ ᐅᐊᓐᓇᒦᙶᖅᑐᓂᒃ ᓴᙱᔪᓂᒃ ᐊᓄᕆᒥᒃ, ᐃᒃᐱᐊᕐᔪᒃ ᓯᓚᖓ ᓈᒻᒪᒐᔪᑦᑐᖅ. ᐅᑭᐊᒃᑯᑦ ᐅᐱᕐᖔᒃᑯᓪᓗ ᓯᓚ ᐊᓯᔾᔨᑕᖅᑑᒐᓗᐊᖅ, ᓂᓪᓚᓱᓐᓂᖃᖅᓱᓂ ᐊᑯᕐᖓᓐᓂ 0°C − -30°C. ᐊᐳᑎ ᐊᐅᑉᐸᓪᓕᐊᓯᓲᖅ ᒪᐃᒥ, ᑭᓯᐊᓂ ᓯᑯᐃᔭᖅᐸᓪᓕᐊᓯᓲᖅ ᑭᓯᐊᓂ ᓄᙳᐊᓂ ᔪᓚᐃ. ᐅᑭᐅᒃᑯᑦ ᓂᓚᓱᓐᓂᖃᖅᐸᑦᑐᖅ ᒥᑦᓵᓂ -35°C ᑭᓯᐊᓂ ᐃᓚᖓᓂ ᐊᑉᐸᕈᓐᓇᖅᑐᖅ -50°C ᐃᓛᓐᓂᓚᐅᓱᖓᒃᑯᑦ.
ᓄᓇᓕᓐᓂ ᐋᖅᑭᐅᒪᔾᔪᑏᑦ ᐱᖃᓯᐅᔾᔨᔪᑦ: (1) ᐃᒻᒥᖅᑐᐃᕕᒃ ᐃᒻᒥᖅᑕᐅᕙᑦᑐᖅ ᑕᓯᐸᐅᔭᕐᒥᒃ. ᐃᒥᖅ ᓴᓗᒪᕿᔭᐅᕙᑦᑐᖅ ᐃᒻᒥᖅᑐᐃᕕᒻᒥ, ᐃᒻᒥᖅᑐᐃᒍᑕᐅᕙᑦᓱᓂ ᐃᒥᖃᐅᑎᓂᒃ ᐊᑐᓂᑦ ᐃᒪᖃᐅᑎᓂᒃ ᐃᓪᓗᓂ. 
(2) ᓄᓇᓖᑦ ᐊᑕᐅᓯᕐᒥᒃ ᑯᕕᖅᓴᕐᕕᓖᑦ ᒥᓪᓗᐊᕈᑎᒧᑦ (ᐃᒪᕐᓗᑦ) ᑭᓈᓗᖃᕐᕕᖏᓐᓂᒃ ᐊᑐᓂᑦ ᐃᓪᓗᐃᑦ. ᑭᓈᓗᒃ ᓴᓗᒪᕿᔭᐅᕙᑦᑐᖅ ᐃᒋᑕᐅᙱᓐᓂᖓᓂ ᒪᓴᒧᑦ ᑭᓈᓗᐃᔭᕐᕕᒻᒧᑦ.  
(3) ᑕᖏᓕᓐᓄᑦ ᐊᑦᑕᕐᕕᑦᑕᓕᒃ ᐱᖃᓯᐅᑎᑦᓱᑎᒃ ᓴᓃᑦ, ᓴᓇᔨᓃᙶᖅᑐᑦ ᓴᓃᑦ, ᓴᕕᕋᔭᐃᑦ ᓱᕈᓐᓇᖅᑐᓪᓗ.  
ᒫᓐᓇ ᐃᒥᕐᒧᑦ ᓚᐃᓴᓐᓯᖓ #3BM-ARC1419, ᑐᓂᔭᐅᔪᔪᖅ ᐊᐅᒡᒍᓯ 29, 2014 ᐃᓱᓕᕝᕕᑦᓴᖃᖅᓱᓂ ᐊᐅᒡᒍᓯ 28, 2019.
ᐊᓯᔾᔨᖅᑐᖃᓚᐅᖅᓯᒪᙱᑦᑐᖅ ᐃᒥᕐᒧᑦ ᓚᐃᓴᓐᓯ ᑐᓂᔭᐅᓚᐅᖅᓯᒪᒻᒪᓂᑦ. ᓄᓇᓖᑦ ᐊᐅᓚᖃᑦᑕᖅᓯᒪᔪᑦ ᐊᑖᓂ ᑖᒃᑯᐊ ᓚᐃᓴᓐᓯᑖᖅᑎᑕᐅᓯᒪᔪᑦ ᐱᕕᓕᒫᒃᑯᑦ. ᐃᒥᕐᒧᑦ ᐱᔪᓐᓇᐅᑎᓖᑦ 50,005 ᑭᑉᐹᕆᑦᑐᑦ ᒦᑕᐃᑦ ᐊᕐᕌᒍᑕᒫᑦ. 
ᐃᒥᖅᑕᐅᒻᒥᒃ ᐃᒻᒥᖅᑐᐃᕕᒃ ᐊᑖᓃᑦᑐᖅ ᐱᒻᒪᕆᐅᑏᑦ ᐊᐅᓚᓂᖏᑦᑕ ᓂᕆᐅᒋᔭᐅᑦᓱᓂᓗ ᐊᓯᔾᔨᖅᑕᐅᒐᔭᕆᐊᖏᑦ ᐊᕐᕌᒍᓂ ᑕᓪᓕᒪᓂ ᐊᒡᒋᖅᑐᓂ. ᒫᓐᓇ ᑐᑭᓯᓂᐊᖅᑎᒥᒃ ᖃᐅᔨᓴᖅᑐᖃᖅᑐᖅ ᐃᒪᐅᑉ ᐱᐅᓂᖓᓂᒃ ᐅᑭᐅᒃᑯᑦ ᐊᐅᔭᒃᑯᓪᓗ. 
ᓄᓇᓖᑦ ᖃᐅᔨᓴᖏᓐᓇᕆᐊᓖᑦ ᐃᒥᕐᒥᒃ, ᓴᓗᒪᖅᑕᐅᓯᒪᔪᒥᒃ ᐃᒥᕐᒥᒃ, ᑯᕕᖅᓴᖅᑕᐅᔪᓂᓪᓗ ᐊᕐᕌᒍᑕᒫᑦ. ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᕆᐊᖃᕐᓂᖓ ᐅᓪᓗᒥᒧᑦ ᑲᔪᓯᑦᓯᐊᖅᓯᒪᔪᖅ. 

